
श्री संजय सिंहः
क्या विदेश मंत्री यह बताने की कृपा करेंगे कि:
(क)   क्या यह सच है कि भारत ईरान की सहायता से चाबहार बंदरगाह का निर्माण कर रहा है, जोकि इस क्षेत्र में चीन की बढ़ती दखलंदाजी पर निगरानी रखने के क्रम में एक महत्वपूर्ण परियोजना है; और 
(ख)
यदि हां, तो अमेरिका द्वारा ईरान पर लगाये गये प्रतिबंध के कारण यदि भारत ईरान से तेल आयात करना बंद कर देता है, तो क्या इसका कोई प्रभाव चाबहार बंदरगाह परियोजना पर पड़ेगा?
उत्तर
(विदेश राज्य मंत्री)
(श्री वी. मुरलीधरन)
(क) और (ख)
भारत ईरान इस्लामिक गणराज्य की सरकार के सहयोग से चाबहार में शहीद बेहस्ती बंदरगाह के प्रथम चरण के विकास में साझेदारी कर रहा है। इसकी अवस्थिति को ध्यान में रखते हुए चाबहार बंदरगाह विशेषतः भारत के पश्चिमी तट के बंदरगाहों से ईरान, अफगानिस्तान और मध्य एशिया तथा इससे आगे व्यापार तथा वाणिज्य को बढ़ावा देने हेतु अधिकाधिक अवसर प्रदान करता है।
भारतीय कंपनी, इंडिया पोर्ट्स ग्लोबल लिमिटेड ने दिसंबर 2018 में चाबहार के शहीद बेहस्ती बंदरगाह पर अपना कार्य-प्रचालन प्रारंभ कर दिया है और तब से वह सफलतापूर्वक मालवाहन का कार्य संभाल रही है। 
अफगानिस्तान ने भी इस बंदरगाह सुविधा का उपयोग करना प्रारंभ कर दिया है। उसने चाबहार बंदरगाह से फरवरी 2019 में निर्यात की अपनी पहली खेप भारत भेजी है। तदुपरांत, अफगानिस्तान ने जून 2019 में चाबहार बंदरगाह से तीन और खेप भारत भेजी है।
अमरीका ने अफगानिस्तान को लगातार मानवता आधारित सामग्रियों की आपूर्ति करने और अफगानिस्तान को आर्थिक विकल्प प्रदान करने हेतु चाबहार बंदरगाह के कार्यप्रचालन के महत्व को समझा है।

